
皇女誄

作者：潘岳　西晉

本作品收錄於《潘黃門集》

厥初在鞠，王盾華繁，玄髮脩曜，蛾眉連涓，清顱橫流，明眸朗鮮，迎時夙智，望歲能

言。亦既免懷，提攜紫庭，聰慧機警，授色應聲，亹亹其進，好曰之經，辭令容止，閑

於幼齡。猗猗春蘭，柔條含芳，落英彫矣，從風飄揚。玅好弱媛，窈窕淑良。孰是人斯，

而離斯殃。靈殯既祖，次此暴廬。披攬遺物，徘徊舊居，手澤未改，領膩如初，孤魂遐

逝，存亡永殊，嗚呼哀哉！

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

